
REGOLAMENT TAL-KUMMISSJONI (KE) Nru 1216/2007
tat-18 ta’ Ottubru 2007

li jistipula regoli dettaljati ghall-implimentazzjoni tar-Regolament tal-Kunsill (KE) Nru 509/2006
dwar prodotti agrikoli u prodotti ta’ l-ikel bhala specjalitajiet tradizzjonali garantiti

IL-KUMMISSJONI TAL-KOMUNITAJIET EWROPE],
Wara li kkunsidrat it-Trattat li jistabbilixxi I-Komunita Ewropea,

Wara li kkunsidrat ir-Regolament tal-Kunsill (KE) Nru 509/2006
ta’ 1-20 ta’ Marzu 2006 dwar prodotti agrikoli u prodotti ta’ 1-
ikel bhala specjalitajiet tradizzjonali garantiti (1), u b'mod parti-
kulari I-Artikolu 19(1) tieghu,

Billi:

(1) Ir-Regolament (KE) Nru 509/2006 irrevoka r-Regolament
tal-Kunsill (KEE) Nru 2082/92 ta’ l-14 ta’ Lulju 1992
dwar certifikati ta’ karattru specifiku ghall-prodotti agri-
koli u l-prodotti ta’ l-ikel (?). Fgieh i¢-carezza, ir-Regola-
ment tal-Kummissjoni (KEE) Nru 1848/93 (%), li jistabbi-
lixxi regoli dettaljati ghall-applikazzjoni tar-Regolament
(KEE) Nru 2082/92, ghandu jithassar u jigi ssostitwit
b'Regolament gdid.

(2)  Ir-Regolament (KE) Nru 509/2006 jistipula li biex
prodott agrikolu jew prodott ta’ l-ikel ikun jista’ jikkwa-
lifika bhala specjalita tradizzjonali garantita, ghandu jkun
konformi ma’ specifikazzjoni tal-prodott. Ghandhom
ikunu pprovduti regoli dettaljati rigward it-taghrif i
ghandu jigi inkluz fl-ispecifikazzjoni tal-prodott, specjal-
ment l-ismijiet li ghandhom ikunu rregistrati, id-deskriz-
zjoni tal-prodott u tal-metodu tal-produzzjoni, u tal-veri-
fika tal-karattru specifiku tieghu.

(3)  Ghandhom ikunu stabbiliti regoli specifici ghal ismijiet
miktubin fittri mhux Latini, kif ukoll ghar-registrazzjoni
ta’ ismijiet faktar minn lingwa wahda.

(4 L-Artikolu 13(3) tar-Regolament (KE) Nru 509/2006 jisti-
pula li specifikazzjoni ta’ prodott tista’ taghmel referenza
ghall-possibbilta li ma’ l-isem irregistrat tkun mehmuza
tikketta b'espressjoni partikulari ghat-traduzzjoni filsna
ohrajn minbarra dak li l-isem ikun gie rregistrat fih.
Ghalkemm  l-ispecifikazzjoni ~ m’ghandhiex  bilfors
tipprovdi traduzzjonijiet ta’ din l-espressjoni, ghandu
jkun ipprovdut fl-ispecifikazzjoni t-test originali li jehtieg
ikun tradott.

(5)  L-ispecifikazzjoni tal-prodott ghandha tkun ipprezentata
b'mod kon¢iz, minghajr ma tiddeskrivi prattici ta' I-
imghoddi li m’'ghadhomx jintuzaw u minghajr ma tirre-

() GU L 93, 31.3.2006, p. 1.

(3 GU L 208, 24.7.1992, p. 9. Ir-Regolament kif emendat I-ahhar bir-
Regolament (KE) Nru 806/2003 (GU L 122, 16.5.2003, p. 1).

() GUL 168, 10.7.1993, p. 35. Ir-Regolament kif emendat l-ahhar bir-
Regolament (KE) Nru 2167/2004 (GU L 371, 18.12.2004, p. 8).

peti obbligi generali. Ghandu jigi stabbilit tul massimu
ghall-ispecifikazzjoni tal-prodott.

(6)  Ghandu jigi ddefinit is-simbolu tal-Komunita msemmi fl-
Artikolu 12(2) tar-Regolament (KE) Nru 509/2006. It-
tieni paragrafu ta’ l-Artikolu 22 ta’ l-istess Regolament
jistipula li mill-1 ta’ Mejju 2009 1 quddiem, is-simbolu
ghandu jidher bilfors fuq il-prodotti Komunitarji kollha,
minghajr  pregudizzju ghall-prodotti 1i jkunu diga
tqieghdu fis-suq qgabel dik id-data. Madankollu, peress li
sa dik id-data s-simbolu jista’ jintuza fuq bazi volontarja,
jixraq li jigu ddefiniti regoli rigward l-uzu tas-simbolu,
b’sehh mill-1 ta’ Lulju 2008.

(7)  Ir-Regolament (KE) Nru 509/2006 jistipula li produttur li
jixtieq jipproduci specjalita tradizzjonali garantita ghall-
ewwel darba ghandu jinnotifika minn qabel lill-awtorita-
jiet jew lill-korpi nnominati biex jivverifikaw l-konformita
ma’ l-ispecifikazzjoni tal-prodott. Biex ikunu zgurati t-
trasparenza u l-funzjonament tajjeb tal-kontrolli, l-awto-
ritajiet jew il-korpi mahtura ghandhom jibaghtu lill-Istat
Membru, jew fil-kaz ta’ pajjizi terzi, lill-Kummissjoni, 1-
ismijiet u l-indirizzi tal-produtturi li ghalihom jivveri-
fikaw il-konformita ma’ l-ispecifikazzjonijiet tal-prodotti.

(8)  Biex tkun zgurata l-implimentazzjoni koerenti tar-Rego-
lament (KE) Nru 509/2006, ghandhom ikunu specifikati
proceduri, u ghandhom jigu pprovduti mudelli ghall-ispe-
cifikazzjonijiet tal-prodotti, ghall-oggezzjonijiet u ghall-
emendi.

(9)  Il-mizuri pprovduti fdan ir-Regolament huma fi qbil ma’
l-opinjoni tal-Kumitat Permanenti ghall-Ispecjalitajiet
Tradizzjonali Garantiti,

ADOTTAT DAN IR-REGOLAMENT:

Artikolu 1
L-ispecifikazzjoni tal-prodott

1. L-ispecifikazzjoni tal-prodott imsemmija fl-Artikolu 6 tar-
Regolament (KE) Nru 509/2006 ghandha tinkludi t-taghrif
mitlub fil-punt 3 ta’ l-Anness I ta’ dan ir-Regolament.

2. It-tip ta’ prodott agrikolu jew prodott ta’ l-ikel ghandu jigi
indikat skond il-klassifikazzjoni moghtija fl-Anness II ta’ dan ir-
Regolament.

3. L-ispecifikazzjoni tal-prodott ghandha tkun konciza, u ma
ghandhiex tkun itwal minn 10 pagni ghajr fkazijiet iggustifikati.



L 275/4

1l-Gurnal Uffigjali ta’ I-Unjoni Ewropea

19.10.2007

Artikolu 2
Regoli specifici ghat-tismija

1. Fejn il-kitba originali ta’ isem ghar-registrazzjoni ma tkunx
fittri Latini, ghandha tkun irregistrata traskrizzjoni fittri Latini
flimkien ma’ l-isem fil-kitba originali tieghu.

2. Fejn ir-registrazzjoni tkun mitluba faktar minn lingwa
wahda, il-forom kollha ta’ l-isem li ghalih tintalab ir-registraz-
zjoni ghandhom jidhru fl-ispecifikazzjoni tal-prodott.

3. Fejn jigi applikat 1-Artikolu 13(3) tar-Regolament (KE) Nru
509/2006, u l-grupp jispecifika li, meta I-prodott jitgieghed fis-
suq, it-tikketta tista’ tinkludi indikazzjoni fl-ilsna uffi¢jali l-ohra
li l-prodott inkiseb skond it-tradizzjoni tar-regjun, ta’ l-Istat
Membru jew tal-pajjiz terz li minnu torigina l-applikazzjoni,
din lindikazzjoni ghat-traduzzjoni fl-lsna ufficjali I-ohra
ghandha tidher fl-ispecifikazzjoni tal-prodott.

Artikolu 3

Regoli specifi¢i ghad-deskrizzjoni tal-prodott u tal-metodu
ta’ produzzjoni

1. Fid-deskrizzjoni tal-prodott ghandhom jissemmew biss il-
karatteristici mehtiega ghall-identifikazzjoni tal-prodott u tal-
karattru specifiku tieghu. Ma ghandhiex tirrepeti obbligi gene-
rali.

2. Id-deskrizzjoni tal-metodu ta’ produzzjoni ghandha tink-
ludi biss il-metodu ta’ produzzjoni li jkun qed jigi segwit. Ma
ghandhiex tinkludi pratti¢i ta’ l-imghoddi i m'ghadhomx isiru.

Ghandu jigi deskritt biss il-metodu mehtieg ghall-ksib tal-
prodott specifiku, b'mod li jippermetti r-riproduzzjoni tal-
prodott.

3. Fost l-elementi ewlenin fid-definizzjoni tal-karattru speci-
fiku tal-prodott ghandu jkun hemm tqabbil li juri d-differenza
bejn il-prodott ikkoncernat u prodotti ta’ l-istess kategorija.
Jistghu jigu kkwotati l-istandards ezistenti bhala punt ta’ riferi-
ment jew tqabbil.

4. Fost l-elementi ewlenin li juru l-karattru tradizzjonali tal-
prodott, iridu jkunu inkluzi l-elementi ewlenin li baqghu kif
kienu, b'referenzi precizi u akkreditati kif xierag.

Artikolu 4

Ir-rekwiziti minimi u l-proceduri ghall-verifika tal-karattru
specifiku

L-ispecifikazzjoni tal-prodott ghandha tipprovdi I-karatteristici li
jehtieg li jigu vverifikati biex jigi Zgurat il-karattru specifiku tal-
prodott, u ghandha taghti wkoll il-proceduri li ghandhom ikunu
segwiti u kull kemm ghandhom isiru dawn il-verifiki.

Artikolu 5
Regoli specifici ghat-tikkettar

Stat Membru jista’ jistipula li isem l-awtorita jew il-korp
imsemmi  fl-Artikolu  7(3)(c) tar-Regolament (KE) Nru
509/2006 ghandu jidher fuq it-tikketta tal-prodott agrikolu
jew tal-prodott ta’ l-ikel li jkun gie identifikat bhala specjalita
tradizzjonali garantita li tigi prodotta fit-territorju ta’ l-istess Stat
Membru.

Artikolu 6
L-applikazzjoni ghar-registrazzjoni

1. Applikazzjoni ghar-registrazzjoni ghandha timtela skond
il-formola fl-Anness I ta’ dan ir-Regolament. Ghandha tintba-
ghat ukoll kopja elettronika tal-formola mimlija kif xieraq.

2. Fejn il-grupp applikanti huwa stabbilit fi Stat Membru, ma’
l-applikazzjoni ghandha tkun mehmuza d-dikjarazzjoni msem-
mija fl-Artikolu 7(6)(d) tar-Regolament (KE) Nru 509/2006.

Fejn il-grupp applikanti huwa stabbilit fpajjiz terz, ma’ l-appli-
kazzjoni ghandhom ikunu mehmuza d-dokumenti msemmija fl-
Artikolu 7(3)(d) ta’ l-istess Regolament.

3. Id-data tat-tressiq ta’ l-applikazzjoni lill-Kummissjoni hija
dik li fiha l-applikazzjoni titnizzel fir-registru postali tal-
Kummissjoni fi Brussell.

Artikolu 7
L-applikazzjonijiet kongunti

1. Fejn diversi gruppi minn Stati Membri differenti jissotto-
mettu applikazzjoni kongunta kif ipprovdut fit-tieni subpara-
grafu ta’ l-Artikolu 7(1) tar-Regolament (KE) Nru 509/2006,
il-procedura ta’ oggezzjoni msemmija fil-paragrafu 5 ta’ l-istess
Artikolu ghandha ssir fl-Istati Membri kollha kkoncernati.

2. L-applikazzjoni, flimkien mad-dikjarazzjonijiet imsemmija
fl-Artikolu  7(6)(d) tar-Regolament (KE) Nru 509/2006
minghand l-Istati Membri kollha kkoncernati, ghandha tkun
sottomessa lill-Kummissjoni minn kwalunkwe wiched mill-Istati
Membri kkoncernati, jew minn kwalunkwe wiehed mill-gruppi
applikanti fil-pajjizi terzi kkoncernati, direttament jew permezz
ta’ l-awtoritajiet tal-pajjiz terz ikkoncernat.

Artikolu 8
Oggezzjonijiet
1.  Tista' tinkiteb stqarrija ta’ oggezzjoni ghall-iskopijiet ta’ I-

Artikolu 9 tar-Regolament (KE) Nru 509/2006, skond il-
formola pprovduta fl-Anness IIl ta’ dan ir-Regolament.

2. Meta tigi biex tiddetermina l-ammissibbilta ta’ l-oggezzjoni
skond 1-Artikolu 9(3) tar-Regolament (KE) Nru 509/2006, il-
Kummissjoni ghandha tivverifika li l-istqarrija tinkludi ragunijiet
u gustifikazzjoni ghall-oggezzjoni.

3. I-perjodu ta’ sitt xhur imsemmi fl-Artikolu 9(5) tar-Rego-
lament (KE) Nru 509/2006 jibda fid-data li fiha -Kummissjoni
tibghat l-istedina lill-partijiet interessati biex jiftiehmu
bejniethom.

4. Meta tkun intemmet il-procedura msemmija fl-ewwel
sentenza tat-tieni subparagrafu ta’ l-Artikolu 9(5) tar-Regola-
ment (KE) Nru 509/2006, l-Istat Membru jew il-pajjiz terz
applikanti ghandu jikkomunika r-rizultati ta’ kull konsultazzjoni
lill-Kummissjoni fi zmien xahar. Ghal dan il-ghan, jista’ juza 1-
formola pprovduta fl-Anness IV ta’ dan ir-Regolament.

Artikolu 9
Indikazzjonijiet u simboli

1. Is-simboli Komunitarji msemmija fl-Artikolu 12(2) tar-
Regolament (KE) Nru 509/2006 ghandu jkollhom il-forma
ddefinita fl-Anness V ta’ dan ir-Regolament. Il-kliem “SPECJALITA
TRADIZZJONALI GARANTITA” gewwa s-simbolu jista’ jinbidel
mat-terminu ekwivalenti f ilsien uffi¢jali iehor tal-Komunita,
kif stipulat fl-Anness V ta’ dan ir-Regolament.

2. Fejn is-simboli Komunitarji jew l-indikazzjonijiet imsem-
mija fl-Artikolu 12 tar-Regolament (KE) Nru 509/2006 jidhru
fuq it-tikketta ta’ prodott, dawn ghandhom ikunu akkumpanjati
bl-isem irregistrat, jew jekk l-isem ikun gie rregistrat fdiversi
lingwi, b’forma wahda minnhom.

Artikolu 10
Registru

1. [-Kummissjoni ghandha Zzomm ir-“Registru ta’ l-ispecja-
litajiet tradizzjonali garantiti” (minn hawn ‘il quddiem “ir-
Registru”), fis-sede taghha fi Brussell.

2. Mad-dhul fis-sehh ta’ strument legali li jirregistra isem, il-
Kummissjoni ghandha tnizzel fir-Registru t-taghrif 1i gej:

() l-isem irregistrat tal-prodott f ilsien wiched jew aktar;

(b) informazzjoni dwar jekk ir-registrazzjoni ssirx b'riserva ta’
isem jew minghajrha;

() informazzjoni dwar jekk il-grupp jitlobx li jibbenefika mid-
dispozizzjonijiet ta’ 1-Artikolu 13(3) tar-Regolament (KE)
Nru 509/2006;

(d) il-klassifikazzjoni tal-prodott skond l-Anness II ta’ dan it-
Regolament;

(e) indikazzjoni tal-pajjiz(i) tal-grupp(i) li ressaq/ressqu l-appli-
kazzjoni; kif ukoll

(f) referenza ghall-istrument legali li permezz tieghu Il-isem
ikun qed jigi rregistrat.

3. Dwar l-ismijiet irregistrati awtomatikament skond 1-Arti-
kolu 19(2) tar-Regolament (KE) Nru 509/2006, il-Kummissjoni
ghandha tnizzel fir-Registru t-taghrif imsemmi fil-paragrafu 2 ta’
dan l-Artikolu sal-31 ta’ Lulju 2008.

Artikolu 11
Emendi ghall-ispecifikazzjoni tal-prodott

1. Applikazzjoni ghall-approvazzjoni ta’ emendi ghall-ispeci-
fikazzjoni tal-prodott ghandha tithejja skond il-formola pprov-
duta fl-Anness VI ta’ dan ir-Regolament.

2. Fl-kaz ta’ applikazzjoni ghall-approvazzjoni ta’ emendi
ghall-ispecifikazzjonijiet ta’ prodott skond l-Artikolu 11 tar-
Regolament (KE) Nru 509/2006:

(@) l-informazzjoni mitluba fl-Artikolu 7 tar-Regolament (KE)
Nru 509/2006 ghandha tinkludi l-applikazzjoni mimlija
kif xieraq imsemmija fil-paragrafu 1 ta’ dan l-Artikolu, kif
ukoll, fejn il-grupp applikanti huwa stabbilit fi Stat Membru,
l-istqarrija msemmija fl-Artikolu 7(6)(d) ta’ l-istess Regola-
ment;

(b) l-informazzjoni ghall-pubblikazzjoni skond l-Artikolu 8(2)
tar-Regolament (KE) Nru 509/2006 ghandha tinkludi I-
applikazzjoni mimlija kif xieraq imsemmija fil-paragrafu 1
ta’ dan I-Artikolu.

3. Biex emenda titqies bhala emenda zghira, skond it-tifsira
moghtija fir-raba’ subparagrafu ta’ l-Artikolu 11(1) tar-Regola-
ment (KE) Nru 509/2006, ma tistax:

(a) tkun marbuta mal-karatteristici essenzjali tal-prodott;

(b) iddahhal tibdiliet essenzjali fil-metodu ta’ produzzjoni;

(c) tinkludi xi tibdil fl-isem, jew fi kwalunkwe parti ta’ l-isem,
jew fl-uzu ta’ l-isem tal-prodott.

4. Fejn l-applikazzjoni tirrigwarda emenda temporanja ghall-
ispecifikazzjoni tal-prodott minhabba l-impozizzjoni ta’ mizuri
obbligatorji sanitarji jew fitosanitarji minn awtoritajiet pubblici
kif stipulat fl-Artikolu 11(3) tar-Regolament (KE) Nru
509/2006, ghandha tinghata prova li dawn il-mizuri jkunu
twettqu.

5. Fejn il-Kummissjoni tiddeciedi li tapprova emenda ghall-
ispecifikazzjoni tal-prodott li tinkludi tibdil fit-taghrif imnizzel
fir-Registru stipulat fl-Artikolu 10 ta’ dan ir-Regolament, il-
Kummissjoni ghandha thassar id-dejta originali mir-Registru u
tnizzel fih id-dejta 1-gdida b’sehh mid-dhul fis-sehh tad-decizjoni

msemmija.

6. It-taghrif li jigi sottomess lill-Kummissjoni skond dan I-
Artikolu ghandu jkun sew fuq karta sew fforma elettronika. Id-
data tat-tressiq ta’ applikazzjoni ghall-emenda lill-Kummissjoni
hija dik li fiha l-applikazzjoni titnizzel fir-registru postali tal-
Kummissjoni fBrussell.

Artikolu 12

Komunikazzjoni minghand l-awtoritajiet jew il-korpi
mahtura

1. L-awtoritajiet imsemmija fl-Artikolu 14(1) tar-Regolament
(KE) Nru 509/2006 jew il-korpi ta’ kontroll imsemmija fit-tieni
inciz ta’ l-ewwel subparagrafu ta’ I-Artikolu 15(1) ta’ l-istess
Regolament ghandhom jikkomunikaw lill-Istat Membru l-ismi-
jiet u l-indirizzi tal-produtturi li ghalihom jivverifikaw il-konfor-
mita ma’ l-specifikazzjonijiet tal-prodott. L-Istati Membri
ghandhom izommu l-lista tal-produtturi ghad-dispozizzjoni ta’
I-Istati Membri l-ohra u tal-Kummissjoni.

2. L-awtoritajiet jew il-korpi ta’ kontroll imsemmija fl-Arti-
kolu 15(2) tar-Regolament (KE) Nru 509/2006 ghandhom
jikkomunikaw lill-Kummissjoni l-ismijiet u l-indirizzi tal-produt-
turi li ghalihom jivverifikaw il-konformita ma’ l-ispecifikazzjo-
nijiet tal-prodott.

Artikolu 13
Thassir

1. I-Kummissjoni jista’ jidhrilha li I-konformita mal-kundiz-
zjonijiet ta’ l-ispecifikazzjoni tal-prodott ghal prodott agrikolu
jew prodott ta’ l-ikel kopert minn isem ta’ specjalita tradizzjo-
nali garantita ma ghadhiex possibbli jew ma tistax tigi garantita,
partikularment jekk il-Kummissjoni ma tkun irceviet l-isem ta’
ebda awtorita jew korp ta’ kontroll imsemmi fl-Artikolu 15 tar-
Regolament (KE) Nru 509/2006 fi Zmien 5 snin.

2. Qabel ma tithassar registrazzjoni, il-Kummissjoni ghandha
tippermetti li I-grupp applikanti jesprimi l-opinjoni tieghu, u
tista’ tistabbilixxi skadenza biex il-grupp iressaq l-osservazzjoni-
jiet tieghu.

3. Meta t-thassir isehh, il-Kummissjoni ghandha tnehhi l-isem
mir-Registru stipulat fl-Artikolu 10 ta’ dan ir-Regolament.

Artikolu 14
Regoli tranzitorji

Id-dispozizzjonijet ta’ dan ir-Regolament ghandhom japplikaw
mid-data tad-dhul fis-sehh tieghu, minghajr hsara ghal li gej:

(a) 1d-dispozizzjonijiet ta’ I-Artikoli 1 sa 4 ghandhom japplikaw
biss fir-rigward ta’ proceduri ta’ registrazzjoni u approvaz-
zjoni ta’ emendi, fejn il-pubblikazzjoni skond I-Artikolu 8(2)
tar-Regolament (KE) Nru 509/2006 jew skond Il-Artikolu
8(1) tar-Regolament (KEE) Nru 2082/92 ma tkunx saret
qgabel id-dhul fis-sehh ta’ dan ir-Regolament;

(b) Id-dispozizzjonijiet ta’ 1-Artikoli 6, 7, 11(1), 11(2), 11(4) u
11(6) ghandhom japplikaw biss fir-rigward ta’ applikazzjo-
nijiet ghar-registrazzjoni jew ghall-approvazzjoni ta’ emendi
réevuti wara d-19 ta’ April 2006;

() 1d-dispozizzjonijiet tal-paragrafi 1, 2 u 3 ta’ l-Artikolu 8
ghandhom japplikaw biss fir-rigward ta’ proceduri ta’ oggez-
zjoni li ghalihom il-perjodu ta’ 6 xhur imsemmi fl-Artikolu
9(1) tar-Regolament (KE) Nru 509/2006 ma jkunx beda fid-
data tad-dhul fis-sehh ta’ dan ir-Regolament;

(d) Id-dispozizzjonijiet ta’ I-Artikolu 8(4) ghandhom japplikaw
biss fir-rigward ta’ proceduri ta’ oggezzjoni li ghalihom il-
petjodu ta’ 6 xhur imsemmi fl-Artikolu 9(1) tar-Regolament
(KE) Nru 509/2006 ma jkunx skada sad-data tad-dhul fis-
sehh ta’ dan ir-Regolament;

(e) 1d-dispozizzjonijiet ta’ I-Artikolu 9(2) ghandhom japplikaw
mhux aktar tard mill-1 ta’ Lulju 2008, minghajr hsara ghall-
prodotti li jkunu tqieghdu fis-suq qabel din id-data.

Artikolu 15
Revoka

Ir-Regolament (KEE) Nru 1848/93 huwa mhassar.

Artikolu 16
Id-dhul fis-sehh

Dan ir-Regolament jidhol fis-sehh fis-seba’ jum ta’ wara dak tal-
pubblikazzjoni tieghu fil-Gurnal Uffigjali ta’ I-Unjoni Ewropea.

Madankollu, l-Artikolu 14(b) ghandu japplika b’sehh mill-
20 ta’ April 2006.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, 18 ta’ Ottubru 2007.

Ghall-Kummissjoni
Mariann FISCHER BOEL
Membru tal-Kummissjoni

ANNESS 1

(Wara li timtela din il-formola, jithassar it-test bejn il-parentezi kwadri)

APPLIKAZZJONI GHAR-REGISTRAZZJONI TA’ SPEC]ALITA TRADIZZJONALI GARANTITA (STG)

Ir-Regolament tal-Kunsill (KE) Nru 509/2006 ta’ 1-20 ta’ Marzu 2006 dwar il-prodotti agrikoli u l-prodotti ta’ l-ikel bhala
spedjalitajiet tradizzjonali garantiti

[Dahhal l-isem, bhal fi 3.1. hawn isfel:]

Nru tal-KE: [ghall-uzu tal-KE biss]

1.

3.1.

3.2

3.3.

3.4.

3.5.

3.6.

L-isem u l-indirizz tal-grupp applikanti

[Fil-kaz ta’ gruppi applikanti varji, aghti t-taghrif rigward kull wiehed minnhom]
— Isem il-grupp jew l-organizzazzjoni (jekk rilevanti):

— Indirizz:

— Tel:

— Indirizz e-mail:

L-Istat Membru jew il-Pajjiz Terz

L-Ispecifikazzjoni tal-prodott

Isem/ismijiet ghar-registrazzjoni (I-Artikolu 2 tar-Regolament (KE) Nru 1216/2007)

[Fejn ir-registrazzjoni tkun mitluba faktar minn ilsien wiehed, inkludi I-forom kollha ta’ l-isem li se jintuza. Fejn jigi
applikat I-Artikolu 13(3) tar-Regolament (KE) Nru 509/2006, jigifieri I-grupp jispecifika li, meta l-prodott jitqieghed
fis-suq, it-tikketta tista’ tinkludi, minbarra l-isem tal-prodott fil-lingwa originali, indikazzjoni fl-ilsna uffi¢jali l-ohra li
I-prodott inkiseb skond it-tradizzjoni tar-regjun, ta’ l-Istat Membru jew tal-pajjiz terz li minnu torigina l-applikaz-
zjoni, inkludi wkoll l-indikazzjoni li ghandha tigi tradotta fl-ilsna uffijali l-ohra.]

Indika jekk I-isem

[ huwa specifiku minnu nnifsu

[ jesprimi l-karattru specifiku tal-prodott agrikolu jew tal-prodott ta’ I-ikel.

[Aghti spjegazzjoni]

Indika jekk ir-registrazzjoni ta’ l-isem hijiex qed tintalab taht I-Artikolu 13(2) tar-Regolament (KE) Nru 509/2006
[Aghzel wahda, “X"]

[ registrazzjoni mar-riserva ta’ l-isem

[ registrazzjoni minghajr ir-riserva ta’ l-isem

It-tip tal-prodott [skond 1-Anness II]

Deskrizzjoni tal-prodott agrikolu jew tal-prodott ta’ I-ikel li ghalih japplika l-isem taht il-punt 3.1. (I-Artikolu 3(1) tar-
Regolament (KE) Nru 1216/2007)

Deskrizzjoni tal-metodu ta’ produzzjoni tal-prodott agrikolu jew tal-prodott ta’ l-ikel li ghalih japplika I-isem taht il-punt 3.1.
(I-Artikolu 3(2) tar-Regolament (KE) Nru 1216/2007)

3.7.

3.8.

3.9.

4.1.

4.2.

Il-karattru  specifiku tal-prodott agrikolu jew tal-prodott ta’ l-ikel (I-Artikolu 3(3) tar-Regolament tal-Kunsill (KE)
Nru 1216/2007)

Tl-karattru tradizzjonali tal-prodott agrikolu jew tal-prodott ta’ l-ikel (I-Artikolu 3(4) tar-Regolament tal-Kunsill (KE)
Nru 1216/2007)

Ir-rekwiziti minimi u l-proceduri ghall-verifika tal-karattru specifiku (I-Artikolu 4 tar-Regolament (KE) Nru 1216/2007)
L-awtoritajiet jew il-korpi ghall-verifika tal-konformita ma’ l-ispecifikazzjoni tal-prodott

[Fejn il-verifika tal-konformita ma’ l-ispecifikazzjoni tal-prodott issir minn aktar minn awtorita wahda jew korp
wiehed, inkludi taghrif dwar kull wiched jew wahda minnhom.]

L-isem u l-indirizz

— Isem:

— Indirizz:

— Tel.:

— Indirizz e-mail:

[Aghzel wahda, “X™] [ Pubbliku/a [ Privat/a
Kompiti specifici ta’ l-awtorita jew tal-korp

[Inkludi biss kompiti marbutin mal-verifika tal-konformitd mad-dispozizzjonijiet ta’ l-ispecifikazzjoni tal-prodott]

ANNESS 11

IL-KLASSIFIKAZZJONI TAL-PRODOTTI GHALL-ISKOPIJIET TAR-REGOLAMENT TAL-KUNSILL (KE) NRU

509/2006

1. Prodotti elenkati fl-anness I tat-trattat tal-KE mahsuba ghall-konsum mill-bniedem:

— Klassi 1.1.

— Klassi 1.2.

— Klassi
— Klassi
— Klassi
— Klassi

— Klassi

— Klassi 1.8.

1.3.

1.4.

1.5.

1.6.

1.7.

Laham frisk (u I-gewwieni)

Prodotti tal-laham (imsajra, immelha, iffumigati, ecc.)

Gobon

Prodotti ohra ta’ origini mill-annimali (bajd, ghasel, prodotti mill-halib ghajr il-butir, ecc.)
Zjut u xahmijiet (butir, margerina, zjut, e¢¢.)

Frott, haxix u cereali, friski jew ipprocessati

Hut frisk, molluski u krusta¢ji u l-prodotti dderivati minnhom

Prodotti ohra msemmija fl-Anness 1 tat-Trattat

2. Prodotti ta’ l-ikel msemmija fl-Anness I tar-regolament (KE) Nru 509/2006

— Klassi 2.1.

— Klassi
— Klassi
— Klassi
— Klassi
— Klassi
— Klassi
— Klassi

— Klassi

2.2

2.3.

2.4.

2.5.

2.6.

2.7.

2.8.

2.9.

Birra

Cikkulata u preparazzjonijiet ohra ta’ l-ikel li fihom il-kakaw
Helu, hobz, ghagina, kejkijiet, gallettini u ikel infurnat iehor
Ghagin, imsajjar jew mhux, mimli jew mhux

Ikliet imsajra minn qgabel

Zlazi ta’ kondiment ippreparati

Sopop jew brodu

Xorb maghmul minn estratti tal-pjanti

Gelati u sorbetti.



L 275/10

1I-Gurnal Uffi¢jali ta’ I-Unjoni Ewropea

19.10.2007

ANNESS III

(Wara li timtela din il-formola, jithassar it-test bejn il-parentezi kwadri)

STQARRIJA TA’ OGGEZZJONI

Ir-Regolament tal-Kunsill (KE) Nru 509/2006 ta’ I-20 ta’ Marzu 2006 dwar il-prodotti agrikoli u l-prodotti ta’ I-ikel bhala
Spedjalitajiet Tradizzjonali Garantiti

1.

Isem il-prodott

[kif moghti fil-pubblikazzjoni tal-Gurnal Uffigjali (GU)]
Referenza ufficjali

[kif moghtija fil-pubblikazzjoni tal-Gurnal Uffi¢jali (GU)]
Nru ta’ referenza:

Data tal-pubblikazzjoni fil-GU:

Dettalji ta” kuntatt

Il-persuna li wiehed jista’ jikkuntattja: Sur/Sra:

Grupp/organizzazzjoni/individwu:
Jew awtorita nazzjonali:
Dipartiment:

Indirizz:

Tel.: +

Indirizz e-mail:

Ir-raguni ghall-oggezzjoni:

Isem:

— [ Nugqqas ta’ konformita mal-kundizzjonijiet stipulati fl-Artikolu 2 tar-Regolament (KE) Nru 509/2006

— [ Nugqgas ta’ konformita mal-kundizzjonijiet stipulati fl-Artikolu 4 tar-Regolament (KE) Nru 509/2006

— [ Nugqgas ta’ konformita mal-kundizzjonijiet stipulati fl-Artikolu 5 tar-Regolament (KE) Nru 509/2006

— [0 Fil-kaz ta’ applikazzjonijiet skond I-Artikolu 13(2), l-isem jintuza b'mod legali, huwa maghruf, u huwa
ekonomikament sinifikanti ghal prodotti agrikoli jew prodotti ta’ I-ikel simili

Dettalji ta’ l-oggezzjoni

Aghti stqarrija li tispjega r-ragunijiet u 1-gustifikazzjoni ghall-oggezzjoni. Ipprovdi wkoll stqarrija li tispjega l-interess
legittimu ta’ min joggezzjona. (Fil-kaz li l-oggezzjoni titressaq mill-awtoritajiet nazzjonali, l-istqarrija ta’ l-interess
legittimu mhix mehtiega.) L-istqarrija ta’ oggezzjoni ghandha tkun iffirmata u datata.

ANNESS IV
(Wara li timtela din il-formola, jithassar it-test bejn il-parentezi kwadri)
NOTIFIKA TAT-TMIEM TAL-KONSULTAZZJONIJIET WARA L-PROCEDURA TA’ L-OGGEZZJONI

Ir-Regolament tal-Kunsill (KE) Nru 509/2006 ta’ I-20 ta’ Marzu 2006 dwar il-prodotti agrikoli u I-prodotti ta’ I-ikel bhala
spedjalitajiet tradizzjonali garantiti

1. Isem il-prodott
[kif jidher fil-pubblikazzjoni tal-Gurnal Uffigiali (GU)]
2. Referenza uffi¢jali [kif tidher fil-pubblikazzjoni tal-Gurnal Ufficjali (GU)]
Nru ta’ referenza:
Data tal-pubblikazzjoni fil-GU:
3. Ir-rizultat tal-konsultazzjonijiet
3.1. Intlahaq frehim ma’ l-opponent(i) li gej/jin:
[ehmez kopji ta’ l-ittri li juru l-ftehim]
3.2. Ma ntlahagx ftehim ma’ l-opponent(i) li gej/jin:
4. L-ispecifikazzjoni tal-prodott
L-ispecifikazzjoni giet emendata
Iva [ Le
Jekk “Iva”, ehmez Lispecifikazzjoni tal-prodott emendata
5. Data u firma
[Isem]
[Dipartiment | Organizzazzjoni]
[Indirizz]
[Tel.:+]

[Indirizz e-mail:]

ANNESS V

RIPRODUZZJONI TAS-SIMBOLI U INDIKAZZJONIET KOMUNITAR]JI

1. Is-simboli Komunitarji bil-kulur jew bl-abjad u iswed

Fejn jintuzaw bil-kulur, jistghu jintuzaw kuluri diretti (Pantone) jew il-process ta’ erba’ kuluri. Il-kuluri ta’ riferenza
huma indikati hawn taht.

Is-simboli Komunitarji fPantone

Pantone & Pantone &
Reflex Blue Yellow 109

Is-simboli Komunitarji fil-process ta’ erba’ kuluri

100 % cyan 10 % magenta
20 % magenta 0% yellow



19.10.2007 1l-Gurnal Uffi¢jali ta’ I-Unjoni Ewropea

L 27513

Is-simboli Komunitarji bl-abjad u iswed

2. Is-simboli Komunitarji bin-negattiv

Jekk il-kulur ta’ l-isfond ta’ l-imballagg jew tat-tikketta huwa skur, is-simboli jistghu jintuzaw fil-format negattiv, billi
jintuza l-kulur ta’ l-isfond ta’ l-imballagg jew tat-tikketta.

3. Il’kuntrast mal-kuluri ta’ l-isfond

Jekk simbolu jintuza bil-kulur fuq sfond bil-kulur li jaghmlu difficli biex jintgharaf, ghandu jintuza ¢irku estern ta’
delinjazzjoni madwar is-simbolu sabiex itejjeb il-kuntrast ma’ l-isfond.

. It-tipografija

It-test ghandu jkun miktub fittri kapitali Times Roman.

. Tickin

Id-dags minimu tas-simboli tal-Komunita huwa djametru ta’ 15 mm.

. “Specjalita tradizzjonali garantita” u t-tagsira taghha fil-lingwi tal-KE

Lingwa tal-KE Terminu Tagsira
BG XpaHa C TPaOMUMOHHO CIeUUPUUEH XapakTep XTCX
ES especialidad tradicional garantizada ETG
CS zaruCend tradi¢ni specialita ZTS
DA garanteret traditionel specialitet GTS
DE garantiert traditionelle Spezialitat g.tS.
ET garanteeritud traditsiooniline eritunnus GTE
EL eyyunpévo mapadootakd 1otumo mpoiov ENIN
EN traditional speciality guaranteed TSG
FR spécialité traditionnelle garantie STG
GA speisialtacht thraidisitinta rathaithe STR
IT specialita tradizionale garantita STG
Lv garantéta tradicionala ipatniba GTI
LT garantuotas tradicinis gaminys GTG
HU hagyoményos kiilonleges termék HKT
MT spedjalita tradizzjonali garantita STG
NL gegarandeerde traditionele specialiteit GTS
PL gwarantowana tradycyjna specjalnosé GTS
PT especialidade tradicional garantida ETG
RO specialitate traditionald garantatd STG
SK zarucend tradi¢nd Specialita ZTS
SL zajaméena tradicionalna posebnost ZTP
FI aito perinteinen tuote APT
NY% garanterad traditionell specialitet GTS

ANNESS VI

(Wara li timtela din il-formola, jithassar it-test bejn il-parentezi kwadri)

APPLIKAZZJONI GHALL EMENDA

IR-REGOLAMENT TAL-KUNSILL (KE) Nru 509/2006 ta’ 1-20 ta’ Marzu 2006 dwar il-prodotti agrikoli u l-prodotti ta’ I-
ikel bhala specjalitajiet tradizzjonali garantiti

Applikazzjoni ghal emenda skond l-Artikolu 11
[Isem irregistrat] ”
Nru tal-KE: [ghall-uzu tal-KE biss]
1. Grupp applikanti
— Isem il-grupp:
— Indirizz:
— Tel.:
— Indirizz e-mail:
2. L-istat membru jew il-pajjiz terz
3. L-intestatura fl-ispecifikazzjoni milquta mill-emenda
Isem il-prodott

Riserva ta’ l-isem (l-Artikolu 13(2) tar-Regolament tal-Kunsill (KE) Nru 509/2006)

Deskrizzjoni tal-prodott

O o o O

Metodu ta’ produzzjoni
[ Ohrajn (specifika):
4. It-tip ta’ emendafi
[1 Emenda ghall-ispecifikazzjoni ta’ l-Ispecjalita Tradizzjonali Garantita (STG)

[ Emenda temporanja ghall-ispecifikazzjoni minhabba l-impozizzjoni ta’ mizuri obbligatorji sanitarji jew fitosanitarji
minn awtoritajiet pubblici (I-Artikolu 11(3) tar-Regolament (KE) Nru 509/2006) (aghti evidenza ta’ dawn il-mizuri)

5. Emendali

[Ghal kull intestatura mmarkata fis-sezzjoni 3 ta’ hawn fuq, ipprovdi spjegazzjoni qgasira ta’ kull emenda. Aghti wkoll
stqarrija li tispjega l-interess legittimu tal-grupp li jipproponi l-emenda.]

6. L-ispecifikazzjoni tal-prodott aggornata



